
“ILK QADAM” MILLIY 

BOLALARNING HAR 
TOMONLAMA RIVOJLANISHINI 
TA’MINLASHNING PEDAGOGIK 
ASOSLARI

kafedrasi o‘qituvchisi

Annotatsiya: Mazkur maqolada O‘zbekiston Respublikasida maktabgacha ta’lim tizimini rivojlantirishda muhim metodik 
asos bo‘lib xizmat qiluvchi “Ilk qadam” milliy o‘quv dasturining uchinchi nashrida belgilangan pedagogik yondashuvlar 
hamda ularni maktabgacha ta’lim tashkilotlari faoliyatida qo‘llashning amaliy ahamiyati tahlil qilinadi. Tadqiqotning asosiy 
maqsadi milliy o‘quv dasturida nazarda tutilgan bolaga yo‘naltirilgan ta’lim, o‘yin asosida o‘qitish, kompetensiyaviy yon-
dashuv, inklyuziv ta’lim hamda pedagogik kuzatuv tamoyillarining bolaning har tomonlama rivojlanishini ta’minlashdagi 
o‘rni va pedagogik imkoniyatlarini yoritishdan iborat. Shuningdek, mazkur yondashuvlarning bolalarning individual ehti-
yojlari, qiziqishlari va rivojlanish xususiyatlarini hisobga olgan holda ta’lim-tarbiya jarayonini tashkil etishdagi ahamiyati 
ochib beriladi.

Kalit so‘zlar: “Ilk qadam” milliy o‘quv dasturi, maktabgacha ta’lim, bola shaxsi, har tomonlama rivojlanish, kompetensi-
yaviy yondashuv, o‘yin asosida ta’lim, pedagogik kuzatuv, inklyuziv ta’lim, rivojlantiruvchi muhit.
Abstract: This article analyzes the pedagogical approaches outlined in the third edition of the “Ilk Qadam” National 
Curriculum, which serves as an important methodological framework for the development of preschool education in the 
Republic of Uzbekistan, as well as the practical significance of their implementation in preschool educational organiza-
tions. The main purpose of the study is to examine the role and pedagogical potential of child-centered education, play-
based learning, the competency-based approach, inclusive education, and pedagogical observation, as stipulated in the 
National Curriculum, in ensuring the holistic development of children. The article also highlights the importance of these 
approaches in organizing the educational process with due consideration of children’s individual needs, interests, and 
developmental characteristics.

Key words: “Ilk Qadam” National Curriculum, preschool education, child personality, holistic development, competen-
cy-based approach, play-based learning, pedagogical observation, inclusive education, developmental environment.
Аннотация: В статье анализируются педагогические подходы, определённые в третьем издании Национальной 
учебной программы “Илк кадам”, являющейся важной методической основой развития системы дошкольного 
образования Республики Узбекистан, а также практическое значение их применения в деятельности дошкольных 
образовательных организаций. Основная цель исследования заключается в раскрытии роли и педагогических 
возможностей предусмотренных Национальной учебной программой личностно-ориентированного обучения, 
обучения на основе игры, компетентностного подхода, инклюзивного образования и педагогического наблюдения 
в обеспечении всестороннего развития ребёнка. Кроме того, раскрывается значение данных подходов в органи-
зации образовательного процесса с учётом индивидуальных потребностей, интересов и особенностей развития 
детей.

Ключевые слова: Национальная учебная программа “Илк кадам”, дошкольное образование, личность ребёнка, 
всестороннее развитие, компетентностный подход, обучение на основе игры, педагогическое наблюдение, инклю-
зивное образование, развивающая среда.

KIRISH
Maktabgacha yosh davri bolaning shaxs sifatida shakllanishi, atrof-muhitni anglashi, muloqot ko‘nikmala-

rini egallashi va bilish faoliyatining rivojlanishida muhim bosqich hisoblanadi. Ushbu davrda tashkil etiladigan 
ta’lim-tarbiya jarayoni bolaning nafaqat bilim va ko‘nikmalarni egallashiga, balki mustaqil fikrlash, muammoli 
vaziyatlarni hal qilish, o‘z his-tuyg‘ularini anglash va boshqalar bilan hamkorlik qilish qobiliyatlarini rivojlanti
rishga ham xizmat qiladi. Shu sababli maktabgacha ta’lim mazmunini bolaning yosh va individual xususiyat-
lariga mos tashkil etish dolzarb pedagogik masalalardan biridir.

MAVZUGA OID ADABIYOTLAR SHARHI
O‘zbekiston Respublikasida maktabgacha ta’limning “Ilk qadam” milliy o‘quv dasturi ushbu jarayonni 

tashkil etishning muhim metodik asosidir. Dasturning uchinchi nashri O‘zbekiston Respublikasi Maktabgacha 
va maktab ta’limi vazirining 2026-yil 17-iyuldagi 260-son buyrug‘iga ilova sifatida tasdiqlangan. Dastur maktab-
gacha yoshdagi bolaning har tomonlama rivojlangan shaxs sifatida shakllanishiga qaratilgan ta’lim-tarbiya 
jarayonining maqsadlari, vazifalari, tamoyillari, kutilayotgan natijalari va tashkil etish usullarini belgilaydi.

Milliy o‘quv dasturining uchinchi nashrida bolalarning rivojlanishiga zamonaviy pedagogik va psixologik 
yondashuvlar asosida qaraladi. Jumladan, bola shaxsiga yo‘naltirilgan ta’lim, o‘yin va tadqiqotga asoslangan 
faoliyat, kompetensiyaviy yondashuv, inklyuzivlik, milliy va umuminsoniy qadriyatlar uyg‘unligiga e’tibor 
qaratilgan. Dasturda, shuningdek, bolalarning maktabgacha ta’limdan boshlang‘ich ta’limga o‘tish davrini 
qo‘llab-quvvatlashga alohida bob ajratilgan.

Tadqiqotning maqsadi - “Ilk qadam” milliy o‘quv dasturining uchinchi nashrini nazariy jihatdan tahlil qilish 
hamda uning bolalarning har tomonlama rivojlanishini ta’minlashdagi pedagogik imkoniyatlarini aniqlash.

Tadqiqot vazifalari:
1.	 Milliy o‘quv dasturining maqsadi va asosiy tamoyillarini tahlil qilish.
2.	 Bolaga yo‘naltirilgan va o‘yin asosida ta’lim berish yondashuvlarining mohiyatini ochib berish.
3.	 Bolalar rivojlanishining beshta sohasi o‘rtasidagi o‘zaro bog‘liqlikni aniqlash.
4.	 Pedagogik kuzatuv va rivojlanish xaritasining ta’lim-tarbiya jarayonidagi vazifalarini yoritish.
5.	 Dastur talablarini maktabgacha ta’lim amaliyotiga tatbiq etish bo‘yicha tavsiyalar ishlab chiqish.

TADQIQOT METODOLOGIYASI
Hujjatlarni tahlil qilish metodi

Milliy o‘quv dasturining maqsadi, tamoyillari, pedagogik yondashuvlari, rivojlanish sohalari hamda baho-
lash va kuzatishga oid bo‘limlari o‘rganildi. Dasturda uchraydigan bolaga yo‘naltirilgan ta’lim, o‘yin orqali o‘qitish, 
kompetensiyaviy yondashuv, inklyuzivlik, pedagogik kuzatuv va rivojlantiruvchi muhit tushunchalari mazmun 
jihatidan tahlil qilindi.Ta’lim-tarbiya jarayonini tashkil etish tamoyillari bilan bolalar rivojlanishini kuzatish va kuti-
layotgan natijalarni aniqlashga oid talablar o‘rtasidagi bog‘liqlik ko‘rib chiqildi.

Tahlil qilingan ma’lumotlar asosida milliy o‘quv dasturining amaliy ahamiyati umumlashtirildi va pedagoglar 
faoliyati uchun metodik tavsiyalar shakllantirildi. Tadqiqotning tahlil mezonlari quyidagilardan iborat bo‘ldi: 
ta’limning bola ehtiyojlariga mosligi, rivojlanish sohalarining integratsiyasi, bolaning faol ishtiroki, pedagogik 
kuzatuvning tizimliligi va kuzatuv natijalaridan keyingi rejalashtirishda foydalanish.

Milliy o‘quv dasturining mazmunidan quyidagi asosiy pedagogik tamoyillarni ajratish mumkin:
1.	 Individuallik: har bir bolaning o‘ziga xos xususiyatlari va ehtiyojlarini hisobga olish.
2.	 Moslashuvchanlik: ta’lim-tarbiya faoliyatini bolalar va ta’lim muhiti sharoitlariga mos tashkil etish.
3.	 Inklyuzivlik va tenglik: turli ehtiyojlarga ega bolalarning ta’lim jarayonida ishtirokini qo‘llab-quvvatlash.
4.	 Integratsiyalashgan ta’lim: rivojlanish sohalarini alohida emas, o‘zaro bog‘liq holda rivojlantirish.
5.	 Kompetensiyaviy yondashuv: bolada o‘zlashtirilgan bilim va ko‘nikmalarni turli vaziyatlarda qo‘llash imkoni-

yatini shakllantirish.
6.	 Qadriyatlarga asoslanish: milliy, umuminsoniy, shaxsiy, ta’limiy va ekologik qadriyatlarni tarbiyaviy jara

yonga singdirish.
Mazkur tamoyillar bir-birini to‘ldiradi. Masalan, integratsiyalashgan faoliyatni tashkil etishda bolaning indi-

vidual qiziqishlarini hisobga olish, unga mustaqil tanlov imkoniyatini berish va turli rivojlanish sohalarini birga-
likda qo‘llab-quvvatlash mumkin.

TAHLIL VA NATIJALAR
“Ilk qadam” dasturida maktabgacha yoshdagi bolalar rivojlanishi beshta asosiy soha bo‘yicha belgilangan:

1.	 Jismoniy rivojlanish va sog‘lom turmush tarzi.

2.	 Ijtimoiy-hissiy rivojlanish.

3.	 Nutq, muloqot, o‘qish va yozish ko‘nikmalari.

4.	 Bilish jarayonlarining rivojlanishi.

5.	 Ijodiy rivojlanish.

Ushbu sohalar o‘zaro uzviy bog‘liq bo‘lib, bitta faoliyat davomida bir necha sohani rivojlantirish imkoniyati 
mavjud.

Rivojlanish sohasi Asosiy mazmuni Amaliy faoliyat namunasi

Jismoniy rivojlanish va sog‘lom turmush tarzi Harakat faolligi va sog‘lom 
turmush ko‘nikmalari

Harakatli o‘yinlar, muvozanat 
mashqlari

Ijtimoiy-hissiy rivojlanish His-tuyg‘ularni anglash, 
muloqot va hamkorlik Guruhli o‘yin, rolli o‘yin

Nutq, muloqot, o‘qish va yozish ko‘nikmalari Fikrni ifodalash va muloqot 
qilish

Ertakni qayta hikoya qilish, 
suhbat

Bilish jarayonlarining rivojlanishi Kuzatish, taqqoslash va 
muammoni hal qilish

Tabiat hodisalarini kuzatish, 
predmetlarni guruhlash

Ijodiy rivojlanish Tasavvur va ijodiy ifoda Rasm chizish, qurish-yasash, 
sahnalashtirish

Jadvaldagi faoliyat namunalari muallif tomonidan dastur yo‘nalishlarini amaliy tushuntirish maqsadida 
tuzilgan.

Masalan, bolalar bilan ertakni sahnalashtirish faoliyati tashkil etilganda, ular matnni tinglaydi va eslab 
qoladi, qahramonlar nomidan gapiradi, rollarni taqsimlaydi, his-tuyg‘ularni ifodalaydi va obrazlar yaratadi. Nati-
jada nutq, ijtimoiy-hissiy va ijodiy rivojlanish birgalikda qo‘llab-quvvatlanishi mumkin.

Shu jihatdan, ta’limiy faoliyatni faqat bitta rivojlanish sohasiga yo‘naltirish bilan cheklanmasdan, uning 
boshqa sohalar bilan bog‘lanish imkoniyatlarini ham hisobga olish maqsadga muvofiq.

O‘yin va bolaga yo‘naltirilgan ta’limning ahamiyati

Milliy o‘quv dasturining uchinchi nashrida o‘yin orqali ta’lim berish va bola shaxsiga yo‘naltirilgan yondashuv 
alohida yoritilgan. Dasturda pedagogning roli faqat ma’lumot beruvchi sifatida emas, balki bolaning faoliyatini 
qo‘llab-quvvatlovchi fasilitator sifatida ham ko‘riladi. Shuningdek, oila va jamoatchilik bilan hamkorlik, bolalar 
huquqlari, inklyuzivlik va rivojlantiruvchi muhit masalalariga e’tibor qaratiladi. O‘yin bolalarga atrof-muhitni 
o‘rganish, tengdoshlari bilan munosabat o‘rnatish, turli rollarni sinab ko‘rish va muammoli vaziyatlarni hal etish 
imkonini beradi.

O‘yin asosida tashkil etilgan faoliyatda pedagog bolalarning qiziqishlarini kuzatishi va zarur hollarda 
qo‘shimcha savollar, materiallar yoki yangi vazifalar bilan ularning izlanishini rag‘batlantirishi mumkin.Bola 
shaxsiga yo‘naltirilgan yondashuv esa ta’limiy faoliyatda bolalarning yosh xususiyatlari, individual imkoniyatlari 
va qiziqishlarini hisobga olishni nazarda tutadi. Bunda barcha bolalardan bir xil tezlikda natija kutish o‘rniga, 
ularning rivojlanishidagi individual farqlarni tushunish muhimdir.

Masalan, qurish-yasash markazida bolalarga turli shakl va o‘lchamdagi kublar taklif etilishi mumkin. Ayrim 
bolalar oddiy inshoot qurishni, boshqalari esa murakkabroq tuzilma yaratishni tanlaydi. Pedagog ularning 
mustaqil tanlovini qo‘llab-quvvatlab, vazifalarni imkoniyatlariga mos ravishda murakkablashtirishi mumkin. Bu 
misol dastur tamoyillarini amaliyotda qo‘llashga doir mualliflik tavsiyasidir.

XULOSA VA TAKLIFLAR
“Ilk qadam” milliy o‘quv dasturining uchinchi nashri mazmunini tahlil qilish quyidagi xulosalarni shakllanti-

rish imkonini berdi.
Birinchidan, milliy o‘quv dasturi maktabgacha yoshdagi bolalarning har tomonlama rivojlanishini 

qo‘llab-quvvatlashga qaratilgan bo‘lib, jismoniy, ijtimoiy-hissiy, kommunikativ, bilish va ijodiy rivojlanish sohala-
rini o‘zaro bog‘liq holda ko‘rib chiqadi. Bolaga yo‘naltirilgan ta’lim va o‘yin asosida o‘qitish bolaning faol ishtiro-

kini, mustaqil izlanishini va individual imkoniyatlarini hisobga olishni nazarda tutadi. Ushbu yondashuvlarni 
samarali qo‘llash pedagogdan faoliyatni maqsadli tashkil etish va zarur hollarda moslashtirishni talab qiladi. 
Kompetensiyaviy yondashuv bolalarni maktab ta’limiga tayyorlash bilan birga, bilim va ko‘nikmalarni kundalik 
vaziyatlarda qo‘llash imkoniyatlarini rivojlantirishga qaratilgan.

Pedagogik kuzatuv va rivojlanish xaritasi bolaning rivojlanishidagi o‘zgarishlarni tizimli aniqlash hamda 
keyingi ta’limiy faoliyatni rejalashtirish uchun muhim vosita hisoblanadi. Rivojlantiruvchi muhit va oila bilan 
hamkorlik bolaning ta’limiy tajribasini kengaytirish hamda uning individual ehtiyojlarini yaxshiroq hisobga 
olishga yordam berishi mumkin.

Umuman olganda, “Ilk qadam” milliy o‘quv dasturining pedagogik imkoniyatlaridan foydalanish bolaning 
individual xususiyatlarini hisobga olgan holda ta’lim-tarbiya jarayonini tashkil etish uchun metodik asos yaratadi. 
Ushbu yondashuvlarning amaliy samaradorligini aniqlash esa empirik tadqiqotlar orqali alohida tekshirilishi 
lozim.

